
Mim bang pienpi kei duong sam, Ka tunnu sung pan:

It tuom paih tuom tun zuo’n neih, It tuom ka tuoi deih;
Sep thei bawl thei ken zong neih, Tun zuo in thei leh: Duong

sam lienu han lung ciem, Tun zuo ading Sien in siem.

Ka tuoi lung deih kap loh aw, Na ciin tangmi gen ngai aw:
Ka tun nu it sil bawl siem, Na von kei zong lung ngai siem;
Ka zuopa zong zing vaihawm, A von kei tung itna hawm:
Kil bang khan cieng lie lungtup, Siemah sep ding kei lungtup;
Tun le zua lailung tai nading, Von deih kei sep ding:

Tun le zua lailung muon nading, Von teng ii sep ding, ........

TENTAN SIETE TUNGA VAIHLAHNA

Tami poster pen “Naupangte’ Khanzie Kantelna le Hinkhuo Ding Gelna” (Early Childhood Intervention-ECI) tawh kisai-in nu le pate le khuopi tuipite tunga thuhil-
na-a zah ding le a suo-a kipan kum nga dong naupangte' nulepate le a kem a khoite zah dinga kibawl ahi hi. Tami ECI nasepna ah innkuonpite, khuosung kipawlna tuomtuomte
a kihal nading ngimna ahi hi.

I minam sungah 1 pu 1 pate in apoi naupangte pen mi ban loin na ciemte a, mi-in zong na sim lo phiel uhi. Tham loin i mite sungah tua bang apoi naupangte adingin
a mailam ding utawh kisai thuhilna le theisahna tentan ci bang pen a om vet lo hi mai hi. Nu le pate mama in zong apoi naupangte pen mailam a khankhuo om loin ciemte uh
a, amau’ hinkhuo ding gelna le ngaisutpiehna kici a nei lo uh pen a da huoi mama thu ahi hi.

A tunga 1 gen bangin nu le pate in amaute tung panin bangma nga ding lametna nei vet loin nu le pa hina tawh anva ding cieng behin na koi uh a, amau’ lunggul le a
deina uh bang ahei ci donin zong na nei vet lo uhi. (Tam bang dan na inn sung vuah a om ngai ei mah?).

Tami poster sungah apoi tanuno in a nu le pate’ itna a nga lo banah a naupa za-in a nu le pate in ei thudon vawt lo hi, ci-in ngaisunin na sa mama hi. Atanuno un
ama’ hi theina za tawh bang khatpopo a sem nuom ta zongin a inn sungah tua bang sep thei khuon nga lo hi.

A nu le pate’ ngaisutna bang hi loin tami a tanuno un ama’ hitheina za tawh inn sung nasepte ang sep pen a nu le a pate in hing mu-in ang phat uh ciengin ama zong
ang lungdam mama hi. (Naupang zosie in septhei khat ciet nei uh a, apoi naupangte in zong naupang dang te ma bangin sep thei nei veve uhi. Tua ahi ziehin amau le amau
kimuonna ang nei thei nadingun amau’ sep thei khatpopo suipiehin i sepsah ding uh kisam hi. Tua bangin innkuan sungah amau’ sep theite sepsahna tawh innkuon sung nuom
ang sah thei nading uh i bawlpieh ding pen eite’ mawpuoh ahi hi. Kamham nam ni tawh tami poster a kihawmkhietna pen nu le pate le mipite in apoi naupangte tawh kisai-in
thei dinga kilawm thute telsiem zaw deu ding uh a, tua panin amaute in a kisam bangin apoi naupangte a kep a khoi thei nading uh deina ahi hi.

